
BLEMA NƆYEMI KUSUMI MLAHI 
1892.

Benɛ blɛfolihi ye wa nɔ ɔ, a gu blɔ slɔtohi a nɔ nɛ a ke ye wa nɔ---kɛ 
gu jua yemi aloo Mawu munyu fiɛmi.

A wo mlahi nɛ a kɛ po kusumihi a mi, aloo blɔhi a nɔ nɛ e ma a da mɛ 
blɛfolihi. Ngɛ jeha 1800 miɔ, nihi fuu gba Blɛfoli ɔmɛ a nya. E komɛ ji:

- A nui Dipo sɛmi sisi. A hiɛ ɛ dipo sɛmi ka a wɔ jami nɛ a kɛ ngɔ ɔ bi 
yihi kɛ ha a Nana Klowɛki wɔ ɔ. Jeha nɔ seɔ, a bua juɛ dipo hedlami 
ɔmɛ. Dipo yihi ɔmɛ hu a jeɔ a he kɛ ya sɛ ɛ dipoɔ, e nɔ ha anɛ a nyɛ 
we Mawu munyuɔ mɛ fiɛmi kɛ ha mɛ.

- O tɔ mla ke o pu o nɔ ngɛ Kloyoɔ mi----E sakaa a pu gbogboe fɛɛ 
gbogboe ngɛ gɔmi ngɛ Kloyoɔ sisi. Se Kloliɔ mɛ a nui a munyu. A 
puɔ a gbogboehi ngɛ yokuɔ mi. Blɛfoliɔ mɛ a nyɛ we Kloyoɔ kuɔmi, 
lɔ a nyɛ we nɛ a ye wa Klolihi ɔmɛ a nɔ be nɛ a ngɛ hlaeɔ. 

- A nyɛ we Djemeli ɔmɛ a hewami ɔmɛ a nyadami. Kloliɔ mɛ buɔ 
Djemeliɔ mɛ tue pe mɛ. E nɔ he jeɔ, a nyɛ we Kloliɔ mɛ a nɔ yemi 
ngɛ Kloyo ɔmi.

- Nadu kɛ Kotoklo wɔ ɔmɛ hu a ha nɛ Kloli ɔmɛ a ngɛ nimlihi babauu 
gbeye, e jakaa wɔ ɔmɛ suɔ yi koklodoo.

E nɔ mɛ tsuo ha nɛ Kloli ɔmɛ a nyɛ we tsui tsake mi kɛ ba Mawu mi, 
nɛ nihi hu nyɛ we Kloyoɔ kɛ zugbahi nɛ a bɔle lɛɛ mɛ a nɔ gumi. Lɔ, 
ngɛ jeha 1892 miɔ, Amlalo Brandford Griffith na blɔnya ngua ko nɛ e 
kɛ fie Kloli ɔmɛ kɛ je Kloyomi.

 Benɛ Nene Sakite gbo ngɛ 28th January 1892 miɔ, Amlalo Griffith 
wo nɔyemi kusumi Mla 1892. Mlaa ji:

- A fie Kloli ɔ mɛ kɛ je Kloyoɔ mi. A ha Kloliɔmɛ ligbi etɛ nɛ a kɛ dla a 
he. Nɛ ligbi etɛ ɛ suɔ, a ya bua Ahusa ta hulihi kɛ ya Yoku ɔ yimi nɛ a 
ya kpata nɔ fɛɛ nɔ hɛmi. A kpata tsohi nɛ a bukaa a kɛ ja wɔ ɔ mɛ 
tsuo a hɛmi.

- A po Dipo sɛmi mi hulɔ
- A po Nadu kɛ Kotoklo wɔ ɔmɛ a mi hulɔ

A to Nɔyemi mla sisi, nɛ a da nɔ kɛ wo Klo Kekleekle Kristofono 
Matsɛ, Konɔ Emmanuel Mate-Kɔle.

This Article was translated into Dangme by Ike Tamatey Otu

